
Annotatsiya: Mazkur maqolada debitorlik va kreditorlik qarzlarini audit qilish jarayonini rejalashtirish masalalari batafsil 
yoritilgan. Auditorlik tekshiruvini samarali tashkil etish uchun debitorlik va kreditorlik qarzlarining auditini rejalashtirishda 
amal qilinishi lozim bo‘lgan prinsiplar, usullar va tartiblar tahlil qilingan. Shuningdek, auditni xalqaro standartlarga muvofiq 
olib borishni yaxshilash bo‘yicha aniq taklif va tavsiyalar ishlab chiqilgan. Ushbu maqola auditorlar va moliya sohasida 
faoliyat yurituvchi mutaxassislar uchun foydali bo‘lib, audit sifatini oshirishga ko‘maklashadi.

Kalit soʻzlar: audit, debitorlik qarzlari, kreditorlik qarzlari, auditni rejalashtirish, xalqaro audit standartlari, moliyaviy nazorat, 
auditorlik tekshiruvi.

Abstract: This article provides a comprehensive examination of the issues related to planning the audit of accounts 
receivable and accounts payable. It analyzes the principles, methods, and procedures that should be followed to effectively 
organize the audit process of these liabilities. Special emphasis is placed on improving audit planning in accordance with 
international auditing standards. Practical proposals and recommendations aimed at enhancing the efficiency and quality 
of audit activities are developed. This article will be useful for auditors and financial professionals involved in audit and 
control processes.

Key words: audit, accounts receivable, accounts payable, audit planning, international auditing standards, financial 
control, audit procedures.

Аннотация: В данной статье подробно рассматриваются вопросы планирования аудита дебиторской и 
кредиторской задолженности. Проведен анализ принципов, методов и процедур, которые необходимо 
учитывать при организации аудиторской проверки данных видов задолженности. Особое внимание уделено 
совершенствованию планирования аудита в соответствии с международными стандартами аудита. Разработаны 
практические рекомендации и предложения, направленные на повышение эффективности и качества аудиторской 
деятельности. Материал будет полезен аудиторам и специалистам в области финансового контроля.

Ключевые слова: аудит, дебиторская задолженность, кредиторская задолженность, планирование аудита, 
международные стандарты аудита, финансовый контроль, аудиторская проверка.

K I R I S H
Bugungi kunda debitorlik va kreditorlik qarzlari auditini togri rejalashtirish va samarali tashkil etish 

masalalari muhim masalalardan hisoblanadi.
Debitor va kreditorlar bilan hisob-kitoblami tekshirishda, auditor avvalo, debitor va kreditor 

qarzlarning paydo bo‘lishi sabablarini aniqlashi zarur. Hisob-kitoblaning belgilangan qoidalariga 
muvofiq keladigan qarzlardan tashqarisi katta miqdordagi debitor va kreditor qarzlarining mavjudligidan 
dalolat beradi. 

Debitorlik va kreditorlik qarzlari auditining maqsadi moliyaviy hisobotda ko‘rsatilgan ma’lumotlarning 
ishonchliligini, ularning shakllantirilishining qonuniyligini, o‘z vaqtida to‘planishini, shuningdek, 
O‘zbekiston Respublikasi qonunchiligida belgilangan tartibda mijoz korxonada buxgalteriya hisobi 
yuritish tartib-qoidalariga rioya etilishini tekshirishdan iborat.

M A V Z U G A  O I D  A D A B I Y O T L A R  S H A R H I
Bir qator iqtisodchilar debitorlik va kreditorlik qarzlari auditi bo‘yicha ilmiy tadqiqotlar olib 

borishgan. Xususan, xorijlik iqtisodchi olim I.A.Blank “aylanma mablagʻlar tarkibida debitorlik qarzlarini 
shakllantirish, iste’mol kreditiga yoʻnaltirilishi mumkin boʻlgan mablagʻlarni aniqlash, debitorlik qarzlari 
va ularni toʻlash ustidan nazoratni amalga oshirish toʻgʻrisida tadqiqotlar olib borgan” [1] degan fikrni 
bildiradi.

Chet ellik soha mutaxasssislari M.Ya.Demchenko va V.M.Proxorovaning tadqiqotlarida 
keltirilishicha, “debitorlik va kreditorlik qarzlarini tekshirishda xalqaro standartlarga tayanish 
zarurligini ta’kidladi. Ular, xususan, qarzlarni (qisqa muddatli va uzoq muddatli) tasniflash va risklarni 
baholashning aniq yondashuvlarini ishlab chiqdilar” [2].

Xalqaro standartlarga tayanish audit jarayonini yuqori sifatli qilish bilan birga, global miqyosdagi 
raqobatdoshlikni oshiradi. Bu nafaqat kompaniyaning moliyaviy ko‘rsatkichlarini yaxshilash, balki 
ularni tashqi hamkorlar va investorlar uchun jozibador qilish imkonini beradi.Xalqaro standartlarga 
muvofiq hisobot berish moliyaviy ma’lumotlarning ishonchli va shaffof bo‘lishini ta’minlaydi. Bu 
investorlar, kreditorlar va boshqa manfaatdor tomonlar uchun muhimdir.

Xorijlik soha mutaxassislari Alvin Arens, Randal Elder va Mark Beasley tomonidan yozilgan 
kitobda quyidagicha yondashuv keltirilgan: “Audit jarayonini rejalashtirishda debitor va kreditor 
qarzlari bo‘yicha hujjatlar aylanmasi, uning to‘g‘ri yuritilishi va moliyaviy hisobotlarda aks ettirilishini 
tekshirish zarurligiga urg‘u bergan” [3].

Alvin Arens, Randal Elder va Mark Beasley fikricha, hujjatlar aylanmasining to‘g‘ri yuritilishini 
ta’minlash orqali moliyaviy hisobotlarda xatolar va kamchiliklarni aniqlashni maqsad qilgan. Bu 
auditorlarga qarzlarning hisobga olinishi va aks ettirilishidagi kamchiliklarni aniqlash imkonini beradi. 
Hujjatlar aylanmasining aniq va izchil yuritilishi tashkilot ichki nazorat tizimining samaradorligini 
oshiradi. Uning fikriga ko‘ra, “bu jarayon tavakkalchiliklarni kamaytirib, moliyaviy operatsiyalarni 
yaxshiroq boshqarishga imkon yaratadi. U audit jarayonini rejalashtirishda hujjatlar aylanmasini 
tekshirish zarurligini ta’kidlash orqali auditorlar uchun ishonchli va aniq ma’lumot manbalarini 
yaratishni maqsad qilgan. Bu auditorlik ishlarining sifatini oshirishga yordam beradi” [3].

Xorijlik soha mutaxassisi Т.N.Ivanova o’z maqolasida “debitorlik qarzlarining likvidligi va kreditorlik 
qarzlarining etarliligini baholash uchun zamonaviy tahliliy vositalardan foydalanishni” ta’kidlaydi. Ushbu 
yondashuv tendentsiyalarni va muvozanatlardagi mumkin bo‘lgan qoidabuzarliklarni aniqlashga 
yordam beradi. U debitorlik qarzlari va kreditorlik qarzlari to‘g‘ri tasniflanganligini tekshirish, qisqa 
muddatli va uzoq muddatli majburiyatlarni farqlash va ularning shartnoma shartlariga mos kelishini 
ta’minlash muhimligini ta’kidlaydi. Bu balanslarning qonuniyligi va vaqtini tasdiqlash uchun hujjatlarni 
tekshirishni o‘z ichiga oladi. Debitorlik va kreditorlik qarzlarini to‘g‘ri tasniflash: qisqa muddatli (1 
yilgacha bo‘lgan majburiyatlar) va uzoq muddatli (1 yildan oshiq majburiyatlar) bo‘lishini ta’minlash” 
dir deb ta’kidlab o‘tgan [4].

Bu qarzlarning to‘g‘ri kategoriyalarda ko‘rsatilishini, moliyaviy hisobotlar bilan mosligini va qarzlar 
majburiyatlari bo‘yicha to‘lovlarni rejalashtirishni osonlashtiradi. Yanda u balanslarning qonuniyligi va 
to‘liqligini tasdiqlash uchun barcha tegishli hujjatlarni sinchiklab tahlil qilish kerakligin ta’kidlaydi, bu 
orqali noaniqliklar, xatolar yoki moliyaviy manipulyatsiyalarni aniqlash imkoniyati yaratiladi.

T A D Q I Q O T  M E T O D O L O G I YA S I
Maqolada debitorlik va kreditorlik qarzlari auditida tahliliy amallar, tizimli yondashuv, taqqoslash, 

qiyosiy tahlil, ilmiy kuzatish kabi usullardan keng foydalaniladi.

T A H L I L  V A  N A T I J A L A R
Risklarni boshqarish auditni rejalashtirishda markaziy o‘rinni egallaydi. Ilmiy-tadqiqotchilar 

ko‘pincha debitorlik qarzlari va kreditorlik qarzlari balanslari firibgarlik va xatolarga moyil ekanligini 
ta’kidlaydilar, bu esa muayyan zaiflikni bartaraf etish uchun moslashtirilgan audit protseduralarini 
talab qiladi. Buning uchun AXS 315 “Muhim buzib ko‘rsatishlar risklarini tadbirkorlik subyektini va 
uning muhitini bilish asosida aniqlash va baholash” ga ko‘ra, auditor “tadbirkorlik subyekti va uning 

faoliyati muhitini, jumladan, ichki va nazoratini tushunich, firibgarlik yoki xato sababli muhim buzib 
ko‘rsatishlar riskini moliyaviy hisobot va taqdimnomalar darajasida aniqlash va baholashi zarur 
bo‘ladi” [6].

AXS 300 “Moliyaviy hisobotlar auditini rejalashtirish” da, “Auditor auditni o‘tkazish jarayonida 
zaruratga qarab audit umumiy strategiyasini va audit rejasin yangilashi va o‘zgartirishi lozim. Auditor 
kelishuv jamoasi ishi, kelishuv jamoasi a’zolari ustidan nazorat qilish, shuningdek ular bajargan 
ishni tekshirish xususiyati, muddatlari va yo‘lga solish darajasini rejalshtirishi lozim” [7] deb ta’kidlab 
o‘tilgan.

Audit rejasini tuzish jaroyinda auditor debitorlik va kreditorlik qarzlari bo‘yicha alohida bo‘lim kiritishi 
lozim. Debitorlik va kreditorlik qarzlari auditini samarali rejalashtirish uchun quyidagi bosqichlarni 
amalga oshirish kerak:

dastlabki rejalashtirish: ushbu bosqichda auditning maqsadlari aniqlanadi, tashkilot haqidagi 
ma’lumotlar yig‘iladi va xavf-xatarlar baholanadi. Dastlabki audit rejasi tuziladi va ayniqsa e’tibor talab 
qiladigan sohalarga urg‘u beriladi;

buxgalteriya hisobi tizimini o‘rganish: auditorlar tashkilotning buxgalteriya amaliyotlarini, xususan, 
yetkazib beruvchilar va pudratchilar bilan bog‘liq tranzaksiyalarni tekshiradilar. Bu operatsiyalarning 
to‘g‘ri hisobga olinishi va moliyaviy hisobotlarda xatolarni aniqlashga yordam beradi;

ichki nazorat tizimini baholash: ushbu bosqichda yetkazib beruvchilar va pudratchilar bilan 
moliyaviy tranzaksiyalarni boshqarish bo‘yicha ichki nazorat baholanadi. Tizimning xatolarga va 
firibgarlikka qarshi samaradorligi tekshiriladi;

muvofiqlik darajasini belgilash: muvofiqlik darajasi, moliyaviy hisobotlarda xatolar yoki noto‘g‘ri 
axborotlarning qaror qabul qiluvchilarga sezilarli ta’sir ko‘rsatadigan chegarasini belgilaydi. Ushbu 
bosqichda auditorlar moliyaviy hisobotlardagi muhim xatolarni qanday aniqlash kerakligini belgilaydilar;

audit namunasini tuzish: auditorlar sinov uchun tranzaksiyalar yoki hujjatlarning namunaviy 
tanlovini tuzadilar. Bu usul auditorlarga yuqori xavf ostidagi operatsiyalarga e’tibor qaratish imkonini 
beradi;

audit rejasi tuzish: yuqoridagi bosqichlarning natijalari asosida auditorlar umumiy audit rejasini 
tayyorlaydilar, unda aniq protseduralar, sinov usullari va bajarilish muddatlari keltiriladi.

Debitor va kreditorlar bilan hisob-kitoblarni audit qilish uchun reja ichki nazorat tizimi baholanishi 
natijasiga asoslanib tuziladi. Audit rejalashtirish quyidagi asosiy yo‘nalishlarni qamrab olishi kerak:

debitor va kreditorlar bilan tuzilgan shartnomalarni huquqiy baholash: shartnomalar amaldagi 
qonunchilikka muvofiq ekanligini ta’minlash;

- operatsiyalarning boshlang‘ich hisobini tashkil etish: debitor va kreditorlar bilan tranzaksiyalarni 
tasdiqlovchi asosiy hujjatlarning to‘g‘riligi tekshiriladi (masalan, hisob-fakturalar va shartnomalar);

- buxgalteriya hisobini tashkil etish: Tranzaksiyalarning buxgalteriya hisobida va moliyaviy 
hisobotlarda to‘g‘ri aks ettirilishini tekshirish;

- soliq hisobini tashkil etish: Tranzaksiyalarni soliq nuqtai nazaridan to‘g‘ri hisobga olish va soliq 
qonunlariga muvofiqligini ta’minlash. 

AXS 315ga muvofiq, “debitorlik va kreditorlik qarzlaridagi potentsial xavflarni aniqlash uchun 
moliyaviy va operatsion jarayonlarni tahlil qilish” [6], AXS 500 bo‘yicha, “qarzdorlar va kreditorlar 
ro‘yxatini tekshirish va tasdiqlash. Ish jaroyonida yetarlicha va ishonchli dalillarni, ya’ni, huquqiy 
hujjatlar va shartnomalarni o‘rganish va audit xulosasi uchun yig‘ish” [8]. AXS 240 ga ko‘ra, “firibgarlikka 
moyil bo‘lgan operatsiyalarni aniqlash va tegishli tekshiruvlarni o‘tkazishi loziim” [9].

Auditorlik dalillarini toʻplash yuzasidan auditorning maqsadi quyidagicha yaʻni audit tartib 
taomillarini, auditor fikriga asos boʻlib xizmat qiluvchi oqilona xulosalarni shakllantirishga uchun yetarli 
va mos dalillarni toʻplashga imkon beradigan darajada tashkil etish va oʻtkazishdan iborat.

Auditor dalillari dastlab auditor tomonidan tasdiqlanishi lozim boʻlgan tasdiqlanishi lozim boʻlgan 
fikrni shakllantirishga yordam bersa, mazkur tasdiqlanishi lozim boʻlgan fikrlar esa tekshiruv obyekti 
boʻyicha umumiy auditorlik xulosalarini shakllantirishga koʻmaklashadi. Tasdiqlanishi lozim boʻlgan 
fikrlar ikki turga boʻlinadi. Bular:

Voqea hodisalarga nisbatan tasdiqlanishi lozim boʻlgan fikrlar;
Balans moddalari boʻyicha tasdiqlanishi lozim boʻlgan fikrlar. 

Quyida keltirilgan rasmda sodir boʻlgan operatsiyalar va hodisalarga nisbatan tasdiqlanishi lozim 
boʻlgan fikr turlari keltirib oʻtilgan.

1-rasm. Debitorlik va kreditorlik qarzlari boʻyicha operatsiyalar va hodisalarga nisbatan tasdiqlanishi lozim boʻlgan 
fikr turlari

	
Voqea hodisalarni tekshirish davomida auditor dastlab amalga oshirilgan mazkur voqea hodisalarni 

sodir boʻlganligini, buxgalteriya hisobida toʻliq va aniq hisob-kitoblar orqali amalga oshirilganligini, 
shuningdek mazkur voqea hodisalarni hisobot davriga tegishligi, toʻgʻri tasniflanganligi va taqdim 
etilishi yuzasidan fikrlarini shakllantirilishi lozim boʻladi.

Operatsiya va hodisalar boʻyicha fikr shakllantirilganidan soʻng auditor mazkur operatsiya va 
hodisalarni buxgalteriya hisobida aks ettirilishi bilan bogʻliq jarayonlarni tekshirishni amalgan oshiradi.

Operatsiya va hodisalarga nisbatan tasdiqlanshi lozim bo’lgan fikrlarni shakllantirmasdan balans 
moddalari bo’yicha tasdiqlanishi lozim bo’lgan firkarni shakllantirish moliyaviy hisobotlarda mavjud 
bo’lishi mumkin xatoliklar ehtimolini oshiradi.  Quyida keltirilgan rasmda balans schyotlari boʻyicha 
tasdiqlanishi lozim boʻlgan fikr shakllari keltirib oʻtilgan.

2-rasm. Balansdagi debitorlik va kreditorlik qarzlari moddalari boʻyicha tasdiqlanishi lozim boʻlgan fikr shakllari
	
Yuqoridagi operatsiya va hodisalar bilan bir qatorda auditor balans moddalari boʻyicha ham 

bir qator tasdiqlanishi lozim boʻlgan fikrlarni shakllantirib olishi lozim boʻladi va bu orqali nafaqat 
buxgalteriya balansi balki moliyaviy hisobotlarning shakllarining tayyorlanishi va taqdim etilishi 
boʻyicha auditorlik xulosasini shakllantiradi. Moliyaviy hisobotlar auditi jarayonida auditor dalillarini 
toʻplashda bir qancha tartib-taomillarni amalga oshiradi.

X U L O S A  V A  T A K L I F L A R
Shunday qilib, debitor va kreditor qarzlari auditini samarali rejalashtirish uchun aniq maqsadlar 

qo‘yish, xalqaro standartlarga muvofiq protseduralarni ishlab chiqish va tavakkalchilikka asoslangan 
yondashuvni qo‘llash zarurdir. Shu bilan birga, ichki nazorat tizimining sifatini baholash va har bir 
bosqichda kerakli dalillarni yig‘ish auditoriyning ish sifatini oshirishga yordam beradi.

Shuningdek, auditorlik dalillarini toʻplashda mustaqil ravishda yuqorida qayd etib oʻtilgan tartib-
taomillardan foydalanishi va tartib-taomillarni belgilashda shoshma-shosharlikka yoʻl qoʻymsdan, biri 

ikkinchisini takrorlamaudigam darajada umuman eng optimal(muqobil) variantda tanlashi juda muhim 
hisoblanadi. Muqobil variantda tanlangan auditorlik tartib-taomillari auditorga avvalambor ishni sifatli 
boʻlishini, uning natijasida shakllantirilgan auditorlik xulosalarini ishonchli koʻrinishga ega boʻlishini, 
shuningdek auditorning kuchi va vaqtini tejalishiga xizmat qiladi.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

